
llittughitit

Una naunaitkutag taapkuninnga Nigittiavait Ukiugtagtumi Kanatami aullagtitauhimayut
inigtauhimayut taapkuninnga Nigittiavak Katimayiralaanit December-mi 2013-mi
ihuaghagtauhimapluni March 2015-mi. Inigtauhimayut naunaitkutat makpiraaliugtauligtut
Nunavunmi Nigighagarnigmut Katimayiinit.

2011-mi, taapkua Nigittiavak Katimayiralaangit aullagtitauhimayut Kavamatkunnit
Nunavunmi maligaghaliughimayunik aullagtitaghaniklu aallanngugtigtaghanik pitquilutik
akighat mighaanut, niqgittianut, tiguhinigmik niginik ayugnainniit Nunavunmi. 2013-mi,
ilauyut amigaigpalliayut ilaulighutiklu Nunavut Tunngavikkut Timingat Kavamatkullu
Nunavunmi havakuviit.

June 2012-mi, Nunavunmi Nigighagarnigmut Katimayiit aullagtitauhimayut
aulaghaagtughat, nutqayuittumik, tamatkiumalutik, nutaanngugtaqtunik havauhigarlutik
nigighagarnigmut Nunavunmi. Katimayiit atauttikkut ihumavaktut taimaa “tamangnik
Nunavunmiut ayugnaittumik amirnaittunik, ilitquhiitut nigilluangit, akikitgiyat, niqgittiat,
nigitarvikkut atugtittivalliaplutik Inuit llitquhilluangit Pitquhiinik, inmikkuugtittiplugit,
avatiptingnilu aulapkaittiaghutik.” May, 2014-mi, Katimayiit makpiraaliughimayut
taapkuninnga Nunavunmi Nigighagarnigmut Havauhighat taaffuminngalu Havauhighat
2014-mit 2016-mut, iligahiutihimayut havauhighat ihivriughiyughanut Nunavunmi
nigighautainik, taapkualu akiinut ikayuutainik, ilittughinahuaghutik ganuq
nigitagtittivaallirniat niuvirvingnit.

2014-mi Ukiaghami Naunaitkutainit Maniligiyit lhivriughiyiryuaq Kanatami
iligahiutinimayait havauhiit taapkua Nigittiavait Ukiugtagtumi Kanatami aullagtihimayait.
Ihivriughiyip naunaitkutaigut ilittughivaallirumaligtut inuit Nunavunmi.
Nunagaggaaghimayut Ukiugtaqtumiullu Ikayuqtiit Kanatami tuhagtittihimayut taimaa
aallanngugtirinahuat aullagtihimayainut Nigittiavait Ukiugtagtumi Kanatami,
katimapkainahuagqtullu inungnik Nunavunmi upinngaghaq unipkaaqglugu
ayuighagvighait.

Nunavunmi Nigighagarnigmut Katimayiit ukpiruhuktut taimaa inungnik
ilitturipkaihimayughauplutik makpiraaliurumayait Nigittiavak Katimayiralaangit
naunaitkutait gakugunnuaq. Naunaitkutanit nutaanik ilittughitiyuittut, tahapkuatut
naunaitkutaitut taapkua Maniligiyit Ihivriughiyiryuap Kanatami talvunga Nigittiavait
Ukiugtaqtumi Kanatami, ihumagiyainik Nunavunmiut ilittughitivaktuq Nigittiavait
Ukiugtaqtumi Kanatami aullagtihimayainik iligahiutiplugit taapkua 15 ihuaqutighat
pitqguyauhimayut ikayuutighait katimapkaigumik inungnik.

Nunavunmi Nigighagarnigmut Katimayiit ukpiruhuktut taimaa Nigittiavait Ukiugtagtumi
Kanatami Aullagtihimayait ikayuutauyut ihariagiyauplutik Nunavunmi nunallaanit, kihimi
ukpiruhuktuttauq taimaa ihuaghagpaallilaagtut ikayugpallialugit Nunavunmiut.

Nunavunmi Nigighagarnigmut Katimayiit ilihimayait ayughautit, manighaqtarnigmut
ilittughitittiarniglu naunaitkutanik, ihumagiyaghat hapkua ihumaliuraangat
pitqguyauhimayunik titiraghimayut hamani naunaitkutanit.

Nunavunmi Nigighagarnigmut Katimayiit hanavallianiat gqauyighaghimayainit Nigittiavak
Katimayiit naunaitkutainit talvanngat Nigittiavait Ukiugtagtumi Kanatami



aullagtihimayainit havaghimmaaghutik gauyihaiplugu Nunavunmi nigighaqtaqtut.
Katimayiit havaqatigiingniat ilittughitilugit Nunavunmiut ihumagiyainik
pitquyauhimayainut lhivriughiyiryuap havaanginullu Nigittiavait Ukiugtagtumi Unniqtuiyit
Katimayiit ihivriughiyughat aullagtihimayainik.



Aulapkaiviryuat Naunaitkutait

Kavamatuqait aallanngugtirinahuaghutik Aquigtuqtaqtut Niginik, Kavamatkut Nunavunmi
gaffinik pitquhimayut aallannguqtaghanik. Hapkua pitquyauhimayut
takupkagtitauhimayut Maligaliugvingmi Nunavunmi December 3-mi, 2009-mi.* llainnait
ihumaaluutait Nunavunmiut ilittughitiyauvaktut ilittughitigamik Nigittiavangnik
Ukiugtagtumi Kanatami, amihuttauq ilihimanngittut. Ahiagullu, nutaaq aullagtihimayaat
nutaanik ihumaaluutinik pigahiutivaktut.

May 16-mi, 2013-mi, Maligaliugtit Maligaliugvianit Nunavunmi anigugtittinimayut
pitquiplutik Maningnik Thivriughiyigyuamut ihivriughiquplugu aullagtihimayainik
Nigittiavait Ukiugtagtumi.? Hapkua tuniyauhimayut ilittughitiyumaplutik Nunavunmiunit-
kihiinnag ihumagiyainik inittiaghimayainik qutaghimayainullu Nigittiavait Ukiugtagtumi
Kanatami aullagtihimayait, taapkualu pitquhimayait ihuaghautighat aullagtinimayainut
ayuqgnaiyaqglugit nigittiavait ahiillu ihariagiyait Nunavunmiunut.

Nunavunmiut atugtiulluagpaktut taapkuninnga Nigittiavait Ukiugtagtumi Kanatami
aullagtihimayainik, naallugit 57%-nik atughimayut maningnik $54.1-milian-taalanik
ikayuutauyut 2011-mit 2012-mut.® Hapkua titiggat ilittughitiuyut 15-nut
pitquyauhimayunut taimaa aulattiaquplugit Nigittiavait Ukiugtaqtumi Kanatami
ikayughugit ihariagiyainut Nunavunmiut, inuit Nunavunmiut. Naallugit, taapkua 15-
nguyut pitqguyauhimayunit ikayuutighanik aulapkaitjutaunahuaq itgaumagiplugit
ilitquhivut atuqtavullu: taapkua aullagtitauhimayut ikayuutauniaqgtut ihariagiyainut
Nunavunmiut 25-nit nunallaarnit, taapkua nunallaat Quttiktumi; niuvvaavit
agyagqtagqtittilugit niginik hurugnahaayuktunik nigittiavangniklu akikinnighakkut taimaa
ukiuraaluk aallatgiingnik nigitarianginik; aullatqgiktillugit ikayuutit inmingnut iklungnullu
halummagtirutinik; nanminilgit ikayuqgpalliaqulugit Ukiugtagtumiunik; imaalu,
ilitturinnaqtunik ikayuutiqarlutik tuniinnarialingnik niuvigtinut.

! http://www.assembly.nu.ca/sites/default/files/20091203_Blues_English.pdf imaalu
http://assembly.nu.ca/library/GNedocs/2009/000119-e.pdf

2 http://www.assembly.nu.ca/sites/default/files/Hansard_20130516 0.pdf

3 http://www.nutritionnorthcanada.gc.ca/eng/1369312933888/1369312973116

l. llittughitit

Nunavunmi nunallaat 25-nguyut 77-nguplutik nunallaat uuktuinnarialgit ukiuraaluk,
tamatkiumayunik ikayuutinik talvuuna Nigittiavait Ukiugtagtumi Kanatami
aullagtihimayainut. Nunavunmiut ikinighaugaluit tamangnit aviktughimayunit
uuktuinnarialingnit ikayuutinut, 2011-mi 12-mut, 57%-nguyut ikayuutait maniit taapkua
Nigittiavait Ukiugtagtumi Kanatami Nunavunmunngaghimayut.* Nunavut avaliittuq
ataniqtugtauyunit ikayuutinik tamatkiutivaktut tamangnut nunallaanut talvanngat
Nigittiavait Ukiugtagtumi Kanatami ikayuutainik. Apqutighat atatarutighait Nunavut
tamangnut ilaanut Kanatamut hivunighariniagtaat ahu Nunavut, kihimi tajja
agyaqtagpaktut huli hunavalungnik Nunavunmut umiakkut (agyaqtautikkut) auyami
tingmiakkuugtittiplutiklu ukiuraaluk.

Nunavunmiut niriyuktut nigainnarnik, nunallaarnit nigitagpagait nattirnik tuktuniklu,
ikittunnuit nauhimayut nauhimayuittut kihimi ahiarnik niginiklu. Niriyuktut nauhimayunik
ikitpiaqtut ikitgiyauplutik Kanatami tamaat. Tamangnik hurulaaqtut nigit agyaqtauvaktut
Nunavunmut tingmiakkuughutik akitunnaupluni. Akiinik gauyihaghutik taapkua
Nunavunmi Tutquumavianit Naunaitkutanik March-mi April-milu 2013-mi
(aullagtitaaghimapluni taamna Nigittiavait Ukiugtagtumi Kanatami) ilittughitiyauyut
taimaa 10-nit nunallaarnit Nunavunmi qauyihagtauhimayut, atauhiq mikitgiyaq ituk akilik
38%-mik akighaat avatquttugu Kanatami tamaat, kihimi nauhimayut niqit, 233%-mik
287%-miklu akitutgiyauvaktut 1kg-mit, tukliriighugit.® Qauyihagtainit malruk nunallaat
Quttiktumiut Nunavunmi ilaupkagtaunngittut, akitutgiyauyunaghiyullu.®

Qauyihaghugillu “puvallaghautait” maniit Nunavunmi iliturinnaqgtut. Pangnirtuumi, 1-
taalla niuvrutaulaaqtug 184-nik puvallaghautinik patiitamit, 180-nikluuniit
puvallaghautinik gagqulaagtunik patiitanik. Aajjikkutaalu 1-taalla niuvrutaulaagtug 70-nik
puvallaghautinik mahungnik. Ayugnaittug taimaa ganngutigiyaami taimaa 1-taalla
niuvrutigilugu iluittumik patiitamik mahungnikluuniit nigittianguyut, puvallaghautit
amigaitgiyaunngitpata, talvanngat 1-taallamut niuvirumik patiitanik. Kihimi taapkua
patiitat niriinnarianighimayut igayariittumik, ughuittumik, ilayaghaittuniklu.
(Naunaittughaglu taimaa 2013-mi Nigiit Akighainik Qauyiharamik ilitturihimayut taimaa

* http://www.nutritionnorthcanada.gc.ca/eng/1369312933888/1369312973116

> http://stats.gov.nu.ca/en/Economic%20prices.aspx

® Nunavunmi Tutquumaviat Naunaitkutanik ilittughitilihaat ilainnainik akighait nigit qauyihaghimayunit
March-mi 2014-mi. Akighalluarivagait 1 litre-mik 1%-mik itungnik Nunavunmi $3.75-nik; Kanatami tamaat
akilgit: $2.33. 1 kg-nik mahungnik akillualgit $3.94-mik Nunavunmi; Kanatami akilgit $1.85-mik.
Tutquumavik ilittughivaktut taimaa March-mit 2013-mi March-mut 2014-mi akighait nigit
akighivaalligpaktut 4%-mik.

http://www.stats.gov.nu.ca/en/Economic%20prices.aspx

akighalluarivagait 4.54 kg-nik patiitanik Nunavunmi $10.29-nguvaktut; Kanatami,
akighalluangit $4.90-nguvaktut.)’

Haniliriingniit taapkua akitunnait niuvigtaugattanngittullu nigittiavait naahurittiarnaittuqg.
2003-mi gqauyihaghimayut kavamatugait, 89%-nguyut kiuhiyut Inuinnait nunallaarnit
Kuugaaryungmi ilittughitiyut taimaa akighait aghuurnaghivaktut ayughautit niuvigtariami
ahiarnik nauhimayuniklu niginik.®

Nigainnait akitunnaunngittut Nunavunmi. Inmikkut iklungnullu halummagtirutit
iquutighatut, igautit igmiutillu akitunnatait Ukiugtaqtumi talvanngat Qaplunaat nunaanit.
Naunaitkutat katitauhimayut Nunavunmi Tutquumavianit Naunaitkutanik ilittughitjutauyut
akighainik 100ml-nik kiguhiqutinik Nunavunmi $5.47-mik akilgit, 228%-mik
akitutgiyauyut Kanatami tamaat $2.40-nik akigaghutik.® Taapkua hurugnahaayuktut
halummagtirutivaluit umiakkuugtitauvaktut, tingmiakkuughimaittumik, akituvaktut huli
amihunut ilagiingnut. Akitugamik tamangnik hanayit nanminighaillu (iklugpait,
ingilratjutit, tutquumavillu) Nunavunmi akittuutivaalliutivaktut hunavalungnut.

Nigittiavait iharianaqtullu iklumiutat hunavaluit ihariagiyauyut inuuhigattiarnigmut
ilitturivallianigmullu inungnit aanniaqtailinigmut piyumayainik. 2012-mi, 79-nguyut ahu
aanniarutilgit TB-mik ilitturiyauvaktut Nunavunmi, 49-nik tapillugit avatquutivaktut
Kanatami tamaat.*®

Hangutagtunik aanniarutiniktailinig aghuugluarnagtug Nunavunmi. Amihunut
nunallaarmiunut, aanniagvingnit ikayugtauyaami tingmiyarialgit, irininagtukkullu,
irininagtukkut tingmiakkuugtitauvaktut. Kavamatugait ikayuutinik ikighivaalliutivaktut
igautinut ahiniklu halummagtirutinik mighivaaliutivaktut hangutaqgtunik aanniarutinik.

Nigittianik nirigattanngittut nigighailliurniglu ayughautauvaktut inuuhiinut nutarahaannuit
nutarannuanullu. Nigittiavangnik nigighailliurnig hingaitillugit mikiyunik irniuligpaktut,
aukluligpaktut, amignautauvaktullu ilangi timiinut pigpaluiyautaunahuqquugqtut.
Hapkuatut, gauyihagqtillugit hingaiyunik arnanik Nunavunmi ilitturihimayut taimaa 80%-
nguyut hakugighautinik vitamin D-mik ihariattiyut timiinit amirnaghuni ilumiutaanut
aanniarutinut rickets-nik**.

Iklumiutanik nigighailliurniq ayughautaughaaqtuq aklittighutik ayuighattiarnigmullu
nutagganut. Nunavunmi Inuinnait Nutaggat Aanniaqgtailinigmut Qauyihautinit ilittughitiyut

" Ibid.

8 http://www.aadnc-aandc.gc.ca/eng/1100100035821/1100100035889#chp8_6
o http://stats.gov.nu.ca/en/Economic%20prices.aspx

19 http:/iphac-aspc.lyris.net/t/907164/7232544/4638/31/

™ http:/ww.gov.nu.ca/sites/default/files/files/Maternal%20strategy ENG.pdf

https://nuaccess.gov.nu.ca/f5-w-68747470733a2f2f31302e31302e31302e313233$$/owa/redir.aspx?C=IDR0XNjwfUaScmZdeuhAEcnRKriaqNEIMkiAUJBXiOhxoJO6fVTYbxRIyxcG1EeLCMoiDkuzafA.&URL=http%3a%2f%2fphac-aspc.lyris.net%2ft%2f907164%2f7232544%2f4638%2f31%2f

taimaa 34%-nguyut aimaviit nutaralingnik ukiulingnik 3-mit 5-mut ihariagiyugivaktut
nigighanik*2.

Akitugamik nigittiavait Nunavunmi ilitturinnaqtuq taimaa nigittiangunngittunik,
niuvighimayunik aughiriagpaallait, ughugpaallaillu taryuinnauplutik. Atauhiq pingahunit
avighimayunit inignirit Nunavunmi puvallaghautitagpaktut aughiriagpaallangnit. 35%-
nguyut niriyait uplug tamaat ilihalaanngittut huli nutaggat Nunavunmi
aughiriagpaallangnit aumayaarutigivaktait. Nigittiavaittumik ihuinaarutaulaaqtuq
aanniarutinut diabetes-nik, uumatingnut aanniarutinik, ilaanilu cancer-mik®.
Ayugnaiyariami nigainnait nigainnarniklu aghuurnagtuq nigighailliugtunut
nigittiavagarnigmullu Nunavunmi. Kihimi, amihut Nunavunmiut ayughagpaktut huli
nigainnarnik nigigariami, nigighaqvighainnamik ikinnamiklu ikayuutit nunallaarmiut
ikayuqtigiiklutik agyaqgtayuinnamiklu nigainnarnik, akituniillu anguniarutighat ikayuutighat
nigighaghiuqgtunut. Aullagtitauhimayut ikayugpaktut ilitquhitugtunik manighiughutik
nigittiavangniklu ayugnaiyaghutik, nunallaarmiunik, akiinut naatkutigiinngittut, talvuuna,
manighait ikighivaalligpaktut.

. Nuutittiyut talvanngat Niginik Aquigtugtarnigmit talvunga Nigittiavait Ukiugtagtumi
Kanatami

Kavamatuqait ikayuinnagtut tingmiakkuugtunik niginik ahiniklu ihariagiyainik
nunallaarnut inuillarnut 1960 ukiut atuligtillugit. 2011-mi, aularaaqgpaktuq Niginik
Aquiqgtuqtut himmautauvaktuq taapkuninnga Nigittiavait Ukiugtaqtumi Kanatami,
aallanngugtauvaktut munagtauplutik ilikkuugtunik Nunavunmiunit Kavamaniklu
Nunavunmi. Niginik Aquigtuqgtut ikayuutauvaktuq, ayughautigaghunilu,
aullagtitauhimayug. Amihut ihuinaarutit Niginik Aquigtugtunit, unipkaagtauniat ataani,
ilittughitiyauvaktut aallanngugtiramik talvunga Nigittiavait Ukiugtagtumi Kanatami.
Nutaat ayughautit, kihimi ilitturiyauvalliayut.

Kavamatuqait Kanatami ihivriughilihaaramik Niginik Aquigtugtunik hanaplutiklu
aulapkagtaghainik himmautaanik, Kavamatkut Nunavunmi gaffinik ihumaaluutinik
ilitturipkaihimayut. Aullagtitauhimangmat Nigittiavait Ukiugtagtumi Kanatami ilainnainik,
kihimi tamatkinngittugit, ihuaghayuitait ihnumaaluutit hapkua.

12 http://www.tunngavik.com/files/2014/02/2011-12-12-13-SICS-Annual_Report-Eng.pdf

'3 Ibid. Naahuriyaghaq taamna “Nunavunmi Aanniarunmik Cancer-mik lhivriughiyut 2011-mi”
naunaighitivaktut taimaa cancer-mik aanniarutilgit 362.3-nguvaktut 100,000-nguyunit inungnit. Arnait
30%-nik amigaitgiyauvaktut Kanatamit tamaat.



September 2009-mi, Kavamatkut Nunavunmi makpiraaliughimayut Kiutjutit talvunga
Havakvianut Itgiliit Ukiugtagtumiullu lkayugqtit Niginik Aquigtuqgtagtunik Ihivriughiyut.
Naunaighivigiplugu, kavamatkut ugaqtut taimaa:

“...INAC-kut kinguvaktughat mikiyumik unipkaaqatigiluta havauhighat inirumayaillu
aullagtihimayainit ganuglu inighittiarniagtut. Naahurivugut taimaa Kavamatugat
Kanatami havagatiginiagtait Kavamatkut Nunavunmi pilutik taimaa:

e Aallanngugtirilutik aullagtitaghainut titiraligiyinullu taapkuninnga Niginik
Aquiqtuqtaqtunut, nuutirahuaglugit titiraqtit talvunga Ukiugtagtumut;

e Qauhittiarnagtunik maliktaghaliuglutik, inirumayait ilitturinnaqtut ihuaqtuniklu
ilittughitinik inittiaghimayunut;

e llittughitittiaglugit taimaa nigainnait unipkaaqtauyughat talvani
nutaanngugtauyunit aullagtitaghainut;

e llittughivigilugit Kavamatkut Nunavunmi ukiugtaqtumiut nigainnainik nirinigmut,
nigittianik kituniklu nigittiavait piinnarialgit;

e Hanalutik ikayuutighanik ikayuutighat ahinut aanniaqgtailinigmut nigittianullu
aullagtitaghainik;

e |humagilluaglugit nigittiat tingmitjutait akiit hugihuiglugit, taimaa Ukiugtagtumiut
nigittianik, nirtyuminaqtunik nigigarumaaqtut;

e Inuit ilikkuugtut ayugnaittumik nigitaqtillugit nunallaarnit nigitarnaittunik;

e Aghuuglutik munaglugit mihingnautait ganurininganiillu nutaat ikayuutit
nigitarnigmut taimaa maliktaghat inirumayaillu inigtauvalliayumaaqtut.”**

Ahiagullu, Kavamatkut Nunavunmi aghuughutik hanaquivaktut aullagtitaghanik
ihumagilluaghugit amirnagtut inugiangniit.

Aullagtitaugamik taapkua Nigittiavait Ukiugtaqtumi Kanatami ihuagtukkut hitamanik
hapkuninnga ilittughitivaktut:

1. Nigainnait ilittughitiyauyughat nutaannguqgtauhimayunit aullagtitaghait. Nigittiavait
Ukiugtaqtumi Kanatami aullagtitauhimayuq ikayugpaktullu agyagtagnigmut
nigainnarnik (igalukpingnik, tuktunik, hunaniklu) Nunavunmi hailiyaukpata
niuvigvingnit nunallaarnit niuvigtaugumikluuniit nigiligivingnit. Nunavunmi
pingahuuyut kavamatkut aulapkagqtait, ikayuqgtaunginnarialgit nigiligiviit: Qitigmiut
Nigainnait lgaluktuuttiagmi, Kivallig Ukiugtagtumiut Nigainnait Kangiglinigmi,

1 http://assembly.nu.ca/library/GNedocs/2009/000119-e.pdf (takupkaqgtitauyuq December 3-mi, 2009-mi
http://lwww.assembly.nu.ca/sites/default/files/20091203_Blues_English.pdf)

Pangnirtuumilu Iqgalliviat. Nunavunmiut ihumaaluutainik ilittughitivaktut akitunniinik
taapkualu nigainnait niuvigvingnit nunallaarnit niuvigattagnaittut, Nigittiavait
Ukiugtagtumi Kanatami aghuughutik nigainnarnut ikayuquivaktut akighivaalliquplugit.
Ahiagullu, tamangnik Canadian North-kut First Air-kullu akighanik iniriighimayut
$1.50/kg-mik agyagtariami nigainnarnik nunallaarnut Nunavunmi. Akighilaaghimayut
agyaqtautinut akighait tingmitjigiyinit Nunavunmi, ikayuutinullu talvanngat Nigittiavait
Ukiugtagtumi Kanatami, ihuaghivaallighugit ayugnaiyagpagait nigainnait Nunavunmi
tamaat. Naunaittughaq kihimi, taimaa, nigainnait agyaqtaghimayut Ukiugtagtumit
ikinighauyut ikayugtauyut 2011-mi 2012-milu, naallugit 1%-mit ikitgiyauvaktug.*

2. Hanalutik ikayuutighanik ikayugtuiyut ahinik aanniaqtailinigmut aullagtitauyunik
nigighagattiarnigmullu. Kavamatugait Kanatami iligahiutinimayait hapkua
parnaiyaiyaqtaghainut taapkuninga Nigittiavait Ukiugtagtumi Kanatami
aullagtitaghainut. Nigittiavait Ukiugtagtumi Kanatami aviktugpagait manighat
aullagtitaghainut ilihagtitaghanik nunallaarmiunilu hulilukaagtaghanik.*® Nunavunmi,
hapkua manighat atugtauvaktut tutgighaiplutik, uuktughutik, hanaplutiklu
taapkuninnga Nunavunmi Niginut Naunaitkutat taaffuminngalu Nunavunmi Niginut
Naunaitkutanut llihaiyit Makpiraangit, 10-niklu makpiraaliughimayunik ilitquhitughutik
nigighaliugnigmut maliktaghat, Nigittiavangnit llihaiyit Hanalrutait ilittughitivaghutik
ikayuqgtinut munaghinik nunallaarnit ayuighainigmik iganigmik uuktugtagnigmikiu
tipiinik, nigighaliugnigmiklu nigittianik puggunnuanit.

3. lhumagilluaglugit nigainnait agyaqtagnigmut akighainuunngittug, Ukiugtagtumiut
nigittianik, nirtyuminagtuniklu akituvallaanngittunik nigigarumaagqtut. Nigittiavait
Ukiugtaqtumi Kanatami aullagtihimayait ihumagivagait ikayuutit kitunut niginut.
Taapkua ikayuutit atugtauvaktut agyaqtagtut akighainut aquigtugtainut niuvvaavit
ukiugtagtumit niuvigviinillu gaplunaat nunaanit, aullagtitaghait hanayauniaq
ihumagiplugit nigainnait inmikkut.

4. Inuit nigighagagqtittilugit nunallaarnit piyaulaitpata. Hivuani aullaqtittihimayaitut,
Nigittiavait Ukiugtagtumi Kanatami nigighagaqtittinahuaqgpaktut ikayuqtauplutik
aallatgiingnik nunallaarmiutanit ahinit taapkualu aallatqiik nigit talvanngat Kanatami
Niginut Naunaitkutanit talvanngallu Nunavunmi Niginut Naunaitkutanit. Ahiagullu,
inuit aquiqtuinnarialgit atauttikkut talvuuna titiragviinit Nigittiavait Ukiugtagtumi
Kanatami aquiqtuqgtiigut nigitariami kituniak nigainnarnik. Ayughautit
aquigtughimayunut unipkaanguyut ataani, kihimi hapkua ayughautit ihumagiplugit,
Nigittiavait Ukiugtagtumi Kanatami aullagtihimayait nigitaqtittiyuittut aallatgiingnik
niginik ahinit nunallaarmiutaugumik.

1o http://www.nutritionnorthcanada.gc.ca/eng/1369312933888/1369312973116
'® http://www.hc-sc.gc.ca/fn-an/nutrition/north-nord/index-eng.php

Qaffiuyut ihumaaluutit, huli, ilittughitiyauyuittut.

Aallanngugqtirilutik titiraliginigmiklu Niginik Aquiqtugtunut, nuutiqlugit titiraligiyit
hapkuninnga Ukiuqgtaqtumut.

Hapkua ihumaaluutit ilainnainik ihuaghaivaktut. Nigittiavait Ukiugtagtumi Kanatami
aallanngayugq talvanngat Niginik Aquiqtugtunik aulatjuhiigut titiraligitjuhiigullu.
Kavamatuqait Kanatami nuutittiyuittut titiraligiyiinik taapkua Nigittiavait Ukiugtagtumi
Kanatami talvunga Ukiugtagtumut, hapkualu aullagtitauhimayut tuhaqgtitauyuittut
atannguyanit ilihimaligtut ayughautinik aulapkainigmut nunagarnigmullu Nunavunmi.
Taapkua Nigittiavait Ukiugtagtumi Kanatami Unniqtuiyiit Katimayiit katimayilgit
kivgaqtinik Nunavunmit, katimayiit tuhaqviginahuayuitait Nunavunmiut
katimapkaghugit.*” llittughivalliapluta taapkualu Nigittiavait Ukiugtagtumi Kanatami, inuit
kavamanillu atannguyait ugauhiinik tuhagtittivaktut inittiaghimayainut qutangatjutainullu
atugtitauhimangmat nutaag.

Pitquyauhimayuq 1: Nigittiavait Ukiugtagtumi Kanatami aullagtihimayait, Unnigtuiyit
Katimayiigut ahiagulluuniit havauhikkut, aularaaglutik, tuhagvigigattagtaghait inuit nunallaarnit
ikayugtaunginnarialgit ikayuutinit, aviktughimayunillu kavamanit.

Qauhittiarnagtunik maliktaghaliuglutik, inirumayait ilitturinnaqtut ihuaqtuniklu
ilittughitinik inittiaghimayunut.

Tamangnik hanayauhimayaigut aullagtihnimayaigullu taapkua Nigittiavait Ukiugtagtumi
Kanatami aullagtitaghainut, Kavamatugait havauhigayuittut huli aulattiariaghainik
naunaitkutighanik. Havakvingnit ihivriughiyut hapkuninnga hailiyauhimayut August
2013-mi ihumagilluaghugit atugtittivallianig, maligaliginig, amirnagtunik munaghinigmik,
aulapkainigmiklu. Niuvigviit ikayugpaktavut ihivriughiplutik. Niuvigtit akighilaaghimayunik
niginik apighugtauhimaittut, taapkualu ihivriugtainit ilittughitiyuittut akighilaaghimagumik
nigit niuvigtunut.

' http://ww.nutritionnorthcanada.gc.ca/eng/1415649204233/1415649240039

Pitquyauhimayuqg 2: Nigittiavait Ukiugtagtumi Kanatami aullagtihimayait aulapkailigtaghaat
hapkua pitquyauhimayut havakvingnit ihivriughimayainit:

Ikayugtiuyug Tuklia Ministap Ukiugtagtumiunik lkayuqtit Katimayiit tutgighaiyughat
havauhighanik gakugunnguraangat ihivriughiyughanik maligaghaliugtaghanik unipkaaglutik
nigait mighaagut nunallaallu ilaunginnariagarumik.

Hapkununnga havauhirnut iligahiutiyughat inungnik nunallaarnit ikayugtaunginnarialgit,
aviktughimayuniklu kavamanit.

Pitquyauhimayuq 3: Nigittiavait Ukiugtagtumi Kanatami aullagtinimayait aullagtittiyughat
pitquyauhimayunik ihivriughiyunit:

Ikayuqtiuyuq Tuklia Ministap Ukiugtagtumiunik lkayugqtit Katimayiinit aulllagtittiyughat
hanalrutinik/havauhinik ayugnaiglugit havauhiit katitiriyaami naunaitkutanik, gauyihaqglugit
hanguniit, munaglugit akighait aallannguraangamik nigighat, ilitturiyaaghainik
niuvvaavingniklu gauyihaglutik tuhagvigiyaami aullagtihimayait ganurininga akighallu
niuvvaavingnit.

llihimaligtainit Kavamatkut Nunavunmit nigainnarnut ukiugtaqtumit,
niriyuminaqtut iligahiutiinnarialgillu niqgittiavait.

Titiraghimayutut hapkunani tughirautinit, Nigittiavait Ukiugtagtumi Kanatami
ihumagiyuitait ayughautit ilihimayait ikayugtaunahuat. lhumagiyauyuittut niritjuhiit
nigilluangillu Nunavunmiut, inuinnait kihimi.

Pitquyauhimayuq 4: Nigittiavait Ukiugtagtumi Kanatami aullagtihnimayait
tuhagviginahuaqgtaghait Nunavunmiut Kavamatkullu Nunavunmi aallanngugtiritinnagit
titigganut kitut nigit ikayuutigariaghait.

Munattiaqlugit mihingnautit ganurininganiillu nutaat ikayuutit taimaa
malittiagtauyaaghait inirumayaillu inittiagtauyaaghait.

Hivulliutiplugit, titiraghimayutut talvani Nigittiavait Ukiugtagtumi Kanatami
garitauyakkuurutaigut, aullagtihimayait “ihuaghaiyumayut ayugnaiyaqglugit hurulaat nigqiit
inuilrumi nunallaarnit ukiugtagtumi.” Huli hapkua uuktugtauyuittut naunaighitiviigut.

Tajja munaghitigut qauyihaqgtaigullu havauhiigut Nigittiavait Ukiugtagtumi Kanatami
ilittughitiyuittuq hapkua aulattiariaghainik nirivalliagumiklu nigittianik. Nigittiavait
Ukiugtagtumi Kanatami titiragpagait naunaitkutat niginik agyaqtauyunik nunallaarnut



ilauyunut.*® Hapkua naunaitkutat aallatgiingniinik naunaighitiyuittut ikayuutinut Level 1-
mik Level 2-miklu nunallaarnut. Qauyihautaittumik iklumiutat niuvigpauhiinik
niritjuhiiniklu, hapkua naunaitkutat ilittughitiyuittut ganuq nigittianik nirivaktut Nunavunmi
kihimi agyaqtaqtaigut.

Pitquyauhimayuq 5: Munaghinigmut qauyiharnigmullu taapkuninnga Nigittiavait
Ukiugtaqtumi Kanatami iligahiutiyaghait ganurininganiit hailiyauvagiaghaillu nigittiavait.

Amirnatqiyait inuit ihumagiplugit.

Nigittiavait Ukiugtagtumi Kanatami ihnumagiyuitait amirnaqtut inuit. Akiligtauttiayuktut
manigqukittullu Nunavunmiut aajjikkutanik akilighiyuktut niginik. Uuktugaghaittuq
ihariattiyunut aimavingnit nakuruttigtauyaami ikayuutinit. Ahiagullu, aullagtihimayait
hapkua ilittughiyuittut ayughautainik inuit amirnaqgtut. Maniit atuqtailiyauyuittut
aquiqtughutik niginik atugtaugattanngittullu amihunut inungnit, piannautaitkumik
atukkiutighanik, garitauyakkuurutaittut, ugarlughutikluuniit inmikkut aquigtugattariami.
Hapkua ayughautauvaktullu naunaitkutainmat Inuktitut nigittianut niuvvaavingnit.
Hanayaungmat taamna Nigittiavait Ukiugtagtumi Kanatami, havauhighaittuqg huli
amirnaqtunik ikayugpagiami.

Pitquyauhimayuq 6: Kavamatugqait ilitturiligtaghait ihariagiyait amirnaqgtut
aallanngugtirinahuarumik aullagtihimayainut.

. lhumaaluutit Hanayaunianut taapkua Nigittiavait Ukiugtagtumi Kanatami
Aullagtihimayainut

Ahiagut taapkua ilitturiyauhimayut qulaani, ilittughitiyut Nigittiavait Ukiugtagtumi
Kanatami ihuinaarutinik ilitughihimayut ihumaaluutaungittut Niginik Aquigtugtunit.

Hapkua ihumaaluutaulluagpaktut hanayaugami taamna Nigittiavait Ukiugtagtumi
Kanatami:
¢ lhuittut ikayuutighat Nunavunmiunut, ingattauyuq Quttiktumiut nunallaanit;
e lkayuutaigtut hunavalungnut iklumiutanik halummagtirutitut;
¢ Aulapkaqgtainit ihuinaarutilgit ikayuutinut niginut nigittiavaillu iligahiutinimaittut;
¢ Aullagtihnimayainut manighat ihuaghaghimaittut akittugtughanut
inugiaghivallianigmullu;

'8 http://www.nutritionnorthcanada.gc.ca/eng/1369312933888/1369312973116

e Titiraliginigmut ayughautit ikinaarutillu nutaanut ilauyunut; imaalu,
¢ llittughitigattanngittut niuvvaavillu maniliugait.

Ihuinaaghimaplutik hanayauyut ikayuutighat Nunavunmut, taapkualluanut
Quttiktumiut nunallaangit.

Nunavunmi nunallaat pingahut Quttiktumi, Qauyuittug, Ikpiaryuk, Auyuittuglu,
ayughautigarluagpaktut ahinit nunallaarnit agyaqtagnigmut tutquumanigmullu niginik.
Taapkua Nigittiavait Ukiugtaqtumi Kanatami nakuunighanik ikayuutigagtut hapkununnga
nunallaarnut (Level 1-mik ikayuutilgit Auyuittumi $16-taalanik kilogram-mut)
ayugnagpaktuq huli agyagtariami hurulaanik niginik Quttiktumiunut hurughimaittumik.
Niqit tikinniarumik Auyuittumut tingmiakkuurialgit malrungnik. Tingmiat aullagpaktut
Auyuittumut malruighutik havangnagqtillugu, kihimi tingmiagaruighaaligpaktut
hilalungnigmut. Naammagiinnaligtaat nunallaarmiut tingmiagaruighaaghutik ilaani
tatqighiut avikpaktug nungunnualigpaghunilu, taimaa ayugnaghivaktuq agyaqtariami
hurulaanik niginik. Ahiagullu, ugguumania niklaumanialu aulapkagtaulaitpat
agyaqtaghutik, nauhimayut niqit gigiligpaktut nunallaarmullu tikiligpaktut hurughutik.

Umiagagtinnagu 2013-mi, nunallaarmiut Auyuittumi aquiqtuqgtailivaktut gigumayunik
niginik April-mit October-mut aullaagvighaat agyaqtaqtut hivikinnamik gigumayaami
nigait.*® 2013-mi, nunallaarnit kuapait niuvighimayut niklaumayumik umiakkuurutimik
agyagqtautighait Auyuittumut niginik agyagtalaalighutik. Hapkua, kihimi, ikayugtaulaittut
talvuuna Nigittiavait Ukiugtagtumi Kanatami umiakkuugtitauvakkamik
tingmiakkuunngittumik. Ikayugpakkumik agyaqgtagnigmik giqumayunik tingmiakkut
umiakkuungittunik nakurutaunngittuq Quttiktumiunut nunallaanut.

Ihumaalugivaktaittauq taamna hananiagut Nigittiavait Ukiugtagtumi Kanatami taimaa
ihumagiyauvaktut inuit aquigtuinnarialgit hurulaittunik taapkuatut havigquuyat
iquutighallu, imaalu hapkua hunavaluit ikayugtauyariaganngittut. Kihimi ilihimayavut,
aquigtuqgattayuittut amihut Nunavunmiut pittailitjutigaramik. Hivuanit, inuit ilagiillu
maniilliurnigmut aquigtugattanngittut angiyunik akituyuniklu atauttikkut. 2011-mi, haniani
40% Nunavunmiut iklumiugatigiit ikayuqgtauvaktut Ulaasiligiyinit, naallugit amigaittut
72%-nguplutik ilangi nunallaarnit.”° Ikayugtauyaami Ulaasiligiyinit, maliktaghanit
pitquhimayut taimaa maniit tutquumayut atugtaulraagtughat — tutquumayut
aquiqgtuutigilaaqtait angiyunik umiakkut. Aquiqtuutighat piannait ayughautauvaktullu
Nunavunmiunut amihunut. Amihut nunallaat tutquumaviittut maningnik.* Iklumiugatigiit
aquigtulaarumik umiakkut, tutquumavighailliugniat. Kinguanilu, ilitquhiriplugit

19 http://www.cbc.ca/news/canada/north/ice-cream-a-hot-seller-in-nunavut-1.1331467

20 http://stats.gov.nu.ca/en/Social%20assistance.aspx

2 Maningnik tutquumaviit hitamauyut Nunavunmi 25-nguplutik nunallaat: Igaluktuuttiaq, Kangigliniq,
Qamanittuaq Igalungnilu.



ikayuqgtigiingnik ilagiingnit nunallaarmiunullu taimaa taapkua Nunavunmiut
aquiqtugpaktut umiakkuuqgtughanik, hunavaluit aviktauligpaktut ikayugtigiighutik
ilannariik ilagiillu nunguligpaghutik ukiug nungutinnagu. Hunavaluit
umiakkuugtitauvaktut niuvvaavingnit piinnarialgit, kinimi akituvaktug aquigturnigmit
akittuutivakkamik tutquumaplugit niuvigtittinigmiklu Nunavunmi.

Naunaittughaglu taimaa amihunit nunallaarnit niuvvaavit tutquumavighaittullu ukiumut
nigighanut. Talvuuna, umiakkuugtut nungugaangamik utaqgivighagaqtut nigitagpaghutik
ikayuutaittunik agyaqtaqtauyut tingmiakkut umiagagtinnagit. Imaatut
akittugpallaaligpaktut hunavaluit ihariagiyait iklumiutat upinngaghami auyalihaamilu.

Ikayuutigarumik agyaqtaqtunik hunavalungnik, ganukiaq agyaqtagtaugumik,
ihuagutauniaqtug hapkununnga ihumaaluutinik. Niuvvaavit agyaqtaqniagqut nigittianik
akikinnighakkut tamangnut nunallaanut, taapkualu Quttiktumiut nunallaat. Iklumiugatigiit
aquiqtuyuittut umiakkuugtughanik nigighagagpangniat paniumayunik akighivaalligtunik
niuvvaavikkut ukiugtaqtumi niuvigqvingniklu gaplunaat nunaanit. Kingulligpaaglu,
akighivaalligpakkumik hunavalungnik ganukiag agyaqtauvakkumik akittuutinaittut
niuvvaavit piirutigaangamik umiakkuughimayunik.

Pitquyauhimayuq 7: Kavamatuqait akighivaalligtaghait agyaqtaqtut nigittiavangnik ahiniklu
ihariagiyait hunavaluit tamangnut tingmiakkuuqtunik umiakkuugtuniklu.

Ikayuutaiqtut hunavalungnut iklumiuatnik taapkuatut halummagqtirutit

Unipkaaghimayutut qulaani, nuunnamik Niginik Aquigtuqgtunik talvunga Nigittiavait
Ukiugtagtumi Kanatami ilangi titiraghimayut ikayuutigivagait kataktauvaktut.
Katimayiralaat ilihimayut taimaa Nigittiavait Ukiugtagtumi Kanatami ihumagilluagpagait
nigainnait, nigainnaunngittunik iklumiutaniklu. Qanukiag, ilihimayauyughaqg taimaa
ihumaliughimayait halummagtirutit ungavaquplugit amirnautilgit aanniagtailinigmut
inungnut. Hapkuatut, kiguhiqutit akituvaktut: 2014-mi Nunavunmi Nigiit Akighainik
Qauyihautaiit ilittughitihnimayut taimaa 100ml-nik kiguhiqutit akilgit $6.07-mik
Nunavunmi, pingahuiqtut akighainik akighalluangit ($2.04) Kanatami.?

Pitquyauhimayuq 8: Kavamatuqait atutgiktitaghait ikayuutit hunavalungnut iklumiutaniklu
halummagtirutinik.

Aulapkagqgtainit ihuinaarutilgit ikayuutinut niginut nigittiavaillu iligahiutihimaittut.

22 http://www.stats.gov.nu.ca/en/Economic%20prices.aspx. “Niginut Akighat Qauyihautit — Aallatgiingniit
taapkuak akihaghugit Kanatami CPI Niginut Akighait Puggungnit 2014.”

Niqgiit akighilaanginnarialgit ataagut taapkua Nigittiavait Ukiugtagtumi Kanatami
aullagtihimayaigut titiraliginigmut ihuinaarutilgit iligahiutihimaittumik nigittiavait.
llitturinnatgiyaq ihuinaarutinit taapkua iligahiutihimayut paniumayut ahiat nauhimayullu
paniumayullu ituit akighilaagtughanut niqinit, kihimi iligahiutihimaittumik paniumayut
nauttiat, havigquuyallu. Malruk hitamanit titiraghimayut Kanatami Niginut Naunaitkutanit
nigighat (nauhimayut ahiallu, ituit ahiillu) akighilaaghimayut paniumaplutik, kihimi malruk
aippait nigighat (nigainnait ahiillu, havigquuyallu) akighilaaghimaittut.

Paniumayut niqiit ihuaqgtut agyagtariami umiakkut tingmiakkullu, mikitgiyauvakkamik
ugitgiyauvaghutiklu nauhaagtunit. Niuvvaavit tutquumavighailliugpaktut ukiumut
tutquumayaghanik paniumayunik, talvuuna ikiagmiutat paniumayut
tingmiakkuugtittivaktait humikiaq ukiuq atuqtillugu, kihimi iligahiutihimaittut
ikayuqgtauyughanit.

Pitquyauhimayuq 9: Kavamatugait akighilaagtaghait nigittiavait
panighimayunik/paniumayuniklu tamangnik hitamanit nigighanit talvanngat Kanatami Niginut
Naunaitkutanit.

Ihuinaarutauyuglu talvanngat akighilaaghimayunit niginit niuvigtittiyut mugpauyanik.
Talvani Nigittiavait Ukiugtagtumi Kanatami ikayuutainut havaubhiit ihuinaarutauyut
niuvigtunik mugpauyaliughimayunik niuvignigmut mugpauyaliugaghanik. Taamna
Kanatami Niginut Naunaitkutat Nunagaggaaghimayunut, Inungnut Aallanullu
mugpauyaliughimayunik havigquuyanut naunaitkuhigtaat. Nunavunmi nunallaarnit,
amihut Inuit mugpauyiulluarumayuktut punnigmiklu niuviriittunik, mugpauyaghat
ikayugtauvallaanngittut mugpauyaliughimayutut. Ahiaguttauq, ahiit mugpauyaliugaghat
taapkuatut ughuit akighilaaghimayut ikinighanit, taapkualu ihariagiyait iissikiit, puplait
akighilaaghimaittut.

Pitquyauhimayuq 10: Kavamatugait akighilaagtaghait mugpauyaghat, ughuit, ahiillu
nigighanut avughat akighivaalliglugit.

Aullagtihimayainut manighat ihuaghaghimaittut akittugtughanut
inugiaghivallianigmullu.

Hanayautqighugit taapkua Niginik Aquigtugtaqgtut, atauhiq inittiarumavagait
kavamatugakkut taapkua akighait aallanngugtaramik. Nigittiavait Ukiugtagtumi
Kanatami manighayuktut $60-milian-taalanik ukiug tamaat, ihuaghaghimaittut
akittugtughanut inugiaghivallianigmullu. Kavamatuqait ugaghimayut taimaa
atugtauvalliagumik ikayuutit nunallaarnut ikayuutighat ikighivaalligniat akighait

avatqutailiplugit $60-milian-taalait. Inumaliughimayut taimaa aulapkailutik
avatquttailiyughanik $60-milianik ukiug tamaat ihuinaarutauniagtuq nunallaarnut
ikayugtauyuktut akighilaaghimayunik. Hivuanit, taapkua akighilaaghimainnamik
akittugpalliayunut, akighait ikayuutit mighivaallirniat aularaaghutik. Tuklianit, taapkua
manighait aullagtihimayainut inugiaghivalliayughanik ihumannagittut, akighilaaghimayut
ikayuutait mighivaalligniat tamatkiumayunit aularaarumik. Hapkua ihuaqutauvaktut
Nunavunmi talvani aviktughimayumi nutaggiuqtugagpallaaramik tamangnit Kanatamit.

Pitquyauhimayuq 11: Kavamatugait ihuaghaiyughat naunaitkutainik Nigittiavait Ukiugtagtumi
Kanatami aullagtihimayainut akittugtut ihumagilugit.

Pitquyauhimayuq 12: Kavamatuqait ihivriugattaqtaghait ilaaninnguraangat inugiaghivallianiit
Nunavunmi, imaalu ihuagqgat, manighait ikayuutighat amigaigpallialugit.

Titiraliginigmut ayughautit ayughautillu nutaanut ilauyunut.

Niuvvaavit akihaqtuutiyut ikitpiagtut Nunavunmi, amihut nunallaat Nunavunmi
niuvvaavigaghutik malruinnagnik niuvvaavingnik niuvigtittiyut nigittianik (North West
Company-kut taapkualu Ukiugtagtumi Kuapait ilauyulik niuvvaavik). Qaffit nunallaat
atauhiinnarmik niuvvaavilgit. Aquigtuinnarialgit talvanngat Nigittiavait Ukiugtagtumi
Kanatami titiraligiyiinit ihumaliugtaghanut ilaliutinimayut, kihimi iliturinnaqtutut qulaani,
tamangnik Nunavunmiut aquigtugattayuittut. Ahiaguttauq, ihuinaarutauvaktuq amihunut
Nunavunmiunut taapkua ikittut nanminilgit aquigtugattanngittut taapkuatut Niginik
Aquiqgtuqtunik. Hapkua ihuinaarutauligpaktug Qitirmiunut, talvani 6-iinnait titiraligiyit
aquiqtugtunik talvanittauq Kivalligmi 12-nguyut aquiqtuqvighat 13-nguplutik
Qikigtaalungmiunut.?

Nigittiavait Ukiugtagtumi Kanatami aullagtihimayait akihagtuutivaalligtittiniangugaluat,
piyughatut, ilitquhitugtunik niuvigtittinigmut, akighilaaglugit niqiit akihaqtuutiplutik.
Havauhikkut, Nigittiavait Ukiugtagtumi Kanatami aullagtihimayait amihunik ayughautilik
ilaupkainigmut ikighivaalligtittiplugit niuvvaavit imaalu akittuutivaalliutiniarunaghiyut
Ukiugtagtumi. Nanminiit ikayuqgtauyariagarumik talvanngat Nigittiavait Ukiugtagtumi
Kanatami aquiqgtuqvighat ayugnarluaqtut. Qaplunaat nunaanit nanminiit nalauttaaqlutik
niuvigtigarniarahugiyainik ihumaliugtughat niuvigtaghaillu inighimariiklugit ugumainniigut
hivuanit, talvuuna ihumaaluutauniarahugiyauyut ilaulihaagtunut nakurutauniarumik
nunallaarnut nanminigarnigmut. Ukiugtagtumi nanminiit aulapkaiyughat pitquhituganik
niuvigvingnit, maligaghaniklu ihuinaarutauyughat ahinut nanminignut taapkuatut
niuvigvingnit-niuvigtinut niuvigtittinigmik Ukiugtaqgtumi.

2 http://www.nutritionnorthcanada.gc.ca/eng/1367930665262/1367931132342

Pitquyauhimayuq 13: Kavamatuqait ihivriugtaghait tajja pitquyauhimayut nanminignit
aquigtugattariamik talvuuna Nigittiavait Ukiugtagtumi Kanatami ilauquvallialulgit nanminiit
aullagtitauhimayunut nanminiit havauhiit hugihuiglugit.

llittughitiqattanngittut niuvvaaviillu maniliugait.

Amihut Nunavunmiut ilittughitivaktut taimaa ilaani akighilaaghimayut Nigittiavait
Ukiugtaqtumi Kanatami akitunnatgiyauvaktut agyaqtagnigmit. Kaantulaaktitauyut
niuvigviit tingmitjigiyillu ilitturinnainnamik, ayugnaqtuqg angighimayaami
ginngihimayaamilu hapkuninnga. Maniliughimmaarumik angiyut ukiugtagtumi niuviqviit
atauttikkuuqgtut taapkua ilittughitiyaugamik Nigittiavait Ukiugtagtumi Kanatami
aullagtitainut, taimaa ihumaaluligpaktut inuit.

Hapkua ilittughitit aajjikkutavyait ilittughitiyauvaktut Nunavut Maligaliugvianit March
2013-mi.?* Talvuuna, akighilaaghimaittut tingmitjutit agyagqtautait akighalgit Ottawamit
Kimmirunmut tingmiakkut $5.29-nik akilik 1 kg-mut. Nigittiavait Ukiugtagtumi Kanatami
ikayuutait Level 1-mik nunallaarmut $5.40-nguvaktut 1 kg-mut. Niuvigtit akiligtaghainit
naunaighitiyuittut ughuqtuutit akiligaghaniklu, akiligtaghainiklu naunaighitiyuittut
niuvvaavit agyaqtagnigmik hunavalungnik gaplunaat nunaanit tutquumaviinit talvunga
ukiugtagtumi niuvigvingnut. Naahurinnagniaq taimaa, taapkua, ukiugtagtumiut
niuvvaavit akighanut angirutigiilaaqtut agyaqtautighanut ikighivaalliglugit ikayuutaittunut
akighainik.

llitturinnaitpakkamik agyaqtarnigmut akighait angiyunit niuvigvingnit, atauttikkuughutik
taapkualu ilittughitighaittumiklu ikayuqtauttiariaghainik niuvigtinut, taimaa
itgaumagiyauligpaktut Nunavunmiunit taamna aullagtihimayait ikayuutaunngittuq
nunallaarmiunut.

Pitquyauhimayuq 14: Kavamatuqait ihivriutgiktaghait ikayuutit hanayauyughaik aullagtittilugu
taimaa nunallaarmiut ikayuqtaunginnarialgit ikayugtauyumaagqtut akighilaaghimayunit.

Ihuinaarutaughaaqtuq Nunavunmiunit taimaa ilitturinnaittut huli niuvvaavit
ikayugpagiaghainik Nigittiavait Ukiugtaqtumi Kanatami niuvigtiinik. Aquiqtuqviit niginik
takupkagtittiyughat akiinik niuvigainik. Kihimi huli niuvvaaviit Ukiugtagtumi —
ikayugtauyulluaq Nigittiavait Ukiugtagtumi Kanatami ikayuutainit —
iligahiutinngitkaluaglutik naallugit akighait akighilaaghimagumik niuvigait naunaitkutainit.

* http://www.assembly.nu.ca/sites/default/files/Hansard_20130318.pdf

Titirannguaq akighainut gaplunaat nunaanit niuvvaavinngaagtut (aajjikkutaliughimayuq
akiligtaghanit) ilittughitiyauyuq ataani. Hamani akiligtaghanit, niuvigtuq
ilitturiinnagniaqtaat akighait nigiit, agyaqtarnigmut akighait, akighilaaghimayut,
agyaqtarnigmullu akighait naallugit. Naunaittuq taimaa Nigittiavait Ukiugtagtumi
Kanatami ikayuutaigut ikayugtauvaktut niuviqtit.

Item Quantity Price Total Weight (kg) Shipping cost Subsidy Level 1 bsidy Level 2 | Net Shipping Total Cost
$6.80/kg $4.10/kg $2.30/kg

Avocado 4 S 099 (S 3.96 0.8 S 5441$ (3.28) S 216 | $ 6.12

Sour cream 500m| 1 S 269 [$S 2.69 0.5 S 3.40 S (1.15)] $ 2.25|$ 4.94

Candy 1 S 099 |$ 0.99 0.1 S 0.68 S 0.68 | S 1.67

Total $ 7.64 14 $ 9.52[$ (3.28)] $ (115)] $ 5.09($ 12.73

Mamianaugaluag, naunaitkutat niuvigvingnit ukiugtagtumi, niuvigviulluatgiyat
Nunavunmi, ilitturinnayuittut taimaa.

Pitquyauhimayuq 15: Tamangnik nhanminiit, ukiugtagtumi niuvigvingnit gaplunaat
nunaanillu, ilitturinnagtughat naallugit akighait Nigittiavait Ukiugtaqtumi Kanatami niuvigait
naunaitkutainit.

V. Inigtirutait

Nigittiavait Ukiugtagtumi Kanatami aullagtihimayait ikayuutaugpiagtuq Nunavunmi
nunallaarnit, kihimi ihuaghaiyarialgit huli.

Katillugit, taapkua 15 pitquyauhimayut talvanngat Nigittiavak Katimayiralaanit
havautauniaqgtut akighilaarahuaghugit ilitquhivut atugtavullu ihumagiplugit:
aullagtihimayait taapkua ikayuutauniagtut Nunavunmi 25-nut nunallaanginut, taapkualu
nunallaat Quttiktumi; agyaqtaqtittilugit niuvvaavit hurulaanik hurugnahaayuktuniklu
nigittianik akikinnighakkut taimaa nigighaqgarniat ukiuraaluk; ikayuutit atugtittivallialugit
inmikkut iklumiutanullu halummagtirutinik; nanminilgit ilauquvallialugit ikayughugit
Ukiugtaqtumiut; ilitturinnaqtukkut ikayurahuaglugit niuviqtit.

V. Naunaitkutat Pitguyauhimayunut

Pitquyauhimayuq 1: Nigittiavait Ukiugtagtumi Kanatami aullagtihimayaigut, Unniqtuiyiit
Katimayiigut ahiagullu havauhikkut, aulahimmaaglutik, tuhagviginahuaqtaghait inuit
nunallaarmiut ikayugtauyarialgit, aviktughimayunit kavamanit.

Pitqguyauhimayuq 2: Niqgittiavait Ukiugtagtumi Kanatami aullagtihimayait
atuqtittivalliayughat hapkuninnga pitquhimayunik ihivriughimayainit:

Ikayuqtiuyuq Tuklia Ministap Ukiugtagtumiunik lkayuqgtit Katimayiinut aullagtittiyughaq
havauhighanik ihivriughiyughanik gakurunnguraangat maligaghaniklu unipkaaqglutik
nigait mighaagut nunallaallu ilaunginnarialgit.

Havauhinit iligahiutiyaghait inuit nunallaarnit ikayugtaunginnarialgit, aviktughimayunillu
kavamanit.

Pitquyauhimayuq 3: Nigittiavait Ukiugtagtumi Kanatami aullagtihimayait aullagtittiyughat
pitqguyauhimayunik ihivriughimayainit:

Ikayugtiuyuq Tuklia Ministap Ukiugtagtumiunik lkayugqtit Katimayiinut aullagtittiyughaq
hanalrutighanik/havauhighaniklu ayugnaittumik katitirvighanik naunaitkutanik,
ingilratjuhiit naunaighitivighat, munaglugillu akighait aallatgiingniit niqiit, titiraglutiklu
gauyihautinik ilittughitinigmik niuvigtittinigmiklu tuhaqgvigilugit aullagtihimayainut
akighainullu niuvigvit.

Pitquyauhimayuq 4: Nigittiavait Ukiugtagtumi Kanatami aullagtihimayait
tuhaqviginahuagtaghait Nunavunmiut Kavamallu Nunavunmi aallanngugqtiritinnagit
titigganik niginut akighilaanginnarialgit.

Pitquyauhimayuq 5: Munaghugit gqauyihaghugillu Nigittiavait Ukiugtaqtumi Kantami
aullagtihimayainut iligahiutiyughat hailiyauhimayaaghait ganuglu nirivagianganik
nigittianik.

Pitqguyauhimayuq 6: Kavamatugait ilitariligtaghait ihariagiyait amirnaqtut inuit
aallanngugtiriniarumik aullagtihimayait hivuniptingnit.

Pitquyauhimayuq 7: Kavamatuqait akighilaagtaghait agyaqtautit akighait agyaqtaqtunut
nigittianik ahiniklu ihariagiyainik iklumiutanit tamangnut tingmiakkut umiakkullu.

Pitquyauhimayuq 8: Kavamatugqait ikayuqtuitgiktughat hunavalungnik inmikkut
iklumiutaniklu halummagtirutinik.

Pitquyauhimayuq 9: Kavamatuqait akighilaagtaghait nigittiat
paniumayut/panighighimayullu tamangnit hitamanit niginut naunaitkutanit talvani
Kanatami Niginut Naunaitkutat.

Pitquyauhimayuq 10: Kavamatuqait akighilaagtaghait mugpauyaliugtaghat, igatjutit
ughuit, ahiillu igatjutit akighivaalliglugit.

Pitquyauhimayuq 11: Kavamatugait naunaitkutaliugtughat talvani Nigittiavait
Ukiugtagtumi Kanatami aullagtihimayainut manighait akittuqgtut iligahiutilugit
nunallaanullu ikayuutit ihuaghaglugit.

Pitquyauhimayuq 12: Kavamatuqait gakugunnguraangat ihivriughiyughat inugiangniit
Nunavunmi imaalu, ihuaqqgat, manighait ilavaalliglugit ihuaqgtukkut.

Pitquyauhimayuq 13: Kavamatuqait ihivriughiyughat pitquyauhimayait nanminignut
titiraligiyaami taapkuninnga Nigittiavait Ukiugtagtumi Kanatami aghuuglugit
ilauquvallialugit aullagtihnimayainut ganuritkaluaglutik nanminiit.

Pitquyauhimayuq 14: Kavamatuqait ihivriughitgiktughat akighilaarutinut havaaghainik
aullagtitaghainiklu taimaa nunallaarmiut ikayuqtaulaaqtunit nunallaarnit
nakuruttigtauyumaagqtut ikayuutinit.

Pitquyauhimayuq 15: Tamaita niuviqviit, ukiugtagtumi niuvvaaviit taapkualu gaplunaat
nunaanit niuvvaavit, ilittughitivaktughat akighainik Nigittiavait Ukiugtagtumi Kanatami
ikayuutit niuvighimayaigut.

